
Giriş


İnzibati mənbələr statistika üçün xüsusi əhəmiyyətə malikdir. Registr üzrə məlumatlar statistik ehtiyaclardan asılı olmayaraq toplanılır. Belə registrlərdən istifadə etməklə, statistikanın aparılması iqtisadi cəhətdən səmərəli olur, eyni zamanda, müəssisələrin və təşkilatların sorğu anketlərinin cavablandırılmasına ehtiyacı qalmır. İnzibati mənbələrdən istifadənin daha bir üstünlüyü əhali haqqında yoxlanılmış məlumatların əldə edilməsidir. Bu öz növbəsində daha dəqiqləşdirilmiş statistik müşahidələrin aparılmasına zəmin yaradır.

Bu gün Azərbaycan Respublikası Dövlət Statistika Komitəsində inzibati mənbələrin əməkdaşlığa cəlb edilməsi və inzibati mənbə məlumatlarından statistik müşahidələrin təşkilində istifadə əsas prioritet sahələrdən biridir və bu sahədə fəaliyyətin daha yaxşı təşkil olunmasına qanunvericilik tam imkan verir. 
İNZİBATİ MƏLUMAT MƏNBƏLƏRİ HAQQINDA ÜMUMİ MƏLUMAT
1. İnzibati mənbələrin müəyyənləşdirilməsi.


İnzibati məlumat mənbələrini vergi, müavinət və ya xidmətlərin idarə edilməsi məqsədləri üçün toplanan, istifadə olunan və hökumətin orqanlarında saxlanan məlumatların toplusu kimi müəyyənləşdirmək olar. Belə dar müəyyənləşdirmə dövlət sektorunun vaxtı ilə həyata keçirdiyi funksiyaları kimi getdikcə öz aktuallığını itirir. Bir çox ölkələrdə yaxşı formalaşmış özəl sektorun keyfiyyətli və geniş məlumatları olduğu halda, məlumat mənbələri artır və buna görə də inzibati mənbələrin daha geniş müəyyənləşdirilməsinin baxılmasına ehtiyac yaranır.   


Belə olan halda inzibati məlumat mənbələrini daha geniş anlamda müəyyənləşdirərək, onları qeyri-statistik məqsədlər üçün toplanan məlumat mənbələrini kimi göstərmək olar. Bu geniş tərif inzibati mənbələr üzrə Avrostatın İşçi qrupu tərəfindən 1997-ci ildə müəyyənləşdirilmişdir. Bu, mənşəyindən asılı olmayaraq biznes registrə daxil olmayan qeyri-müayinə məlumatlarının baxılmasına imkan yaradır.   


İllik biznes registr üzrə sorğu vasitəsilə Avrostat biznes registr üçün toplanan inzibati və digər məlumat mənbələri haqqında informasiya əldə edir. Belə sorğu həmçinin BMT AİK tərəfindən də keçirilir və İƏİT-yə daxil olan ölkələri də əhatə edir. Ən çox ölkələrdə istifadə olunan mənbələr vergi sisteminə aid olan ƏDV, əhalinin gəlir vergisi və ya biznes sisteminin icbari qeydiyyatıdır. Özəl sektor və ya kommunal təsərrüfatları haqqında məlumat bəzən dərc olunmuş hesabatlardan da verilir. Avropa İttifaqına üzv olan ölkələr statistik biznes registrin saxlanması və aparılması üçün müxtəlif inzibati mənbələrdən istifadə edirlər. Bu mənbələrdən bəzən “birləşdirilmiş registrlərin” yaradılması üçün də istifadə oluna bilər.          


Bəzi beynəlxalq təşkilatlar və ayrı-ayrı ölkələr müəssisələrin daxili maliyyə və ya idarəetmə hesabat sistemindən məlumatların avtomatlaşdırılmış şəkildə əldə olunmasının mümkünlüyünü araşdırırlar. Yuxarıda qeyd olunmuşlarla yanaşı, bu da həmçinin inzibati mənbələrdən istifadə kimi müəyyən olunmalıdır.  

2. Nəyə görə inzibati mənbələrdən istifadə olunur?


İnzibati mənbələrdən istifadənin əsas üstünlüyü müayinədən fərqli olaraq daha az xərcin tələb olunmasıdır. Adətən müayinələr çox bahalı proses olur, əsasən də onlar siyahıyaalınma kimi keçirildikdə. Bir çox hallarda inzibati mənbələr pulsuz olur, xüsusən də dövlət orqanlarında olduqda. Hətta ödənişli olduğu halda inzibati mənbələrdən istifadə daha ucuz başa gəlir, nəinki müayinə vasitəsilə məlumatların toplanması üsulundan. Məlumatların işlənməsi üçün daha az işçi qüvvəsi tələb olunur və cavab təqibinə ehtiyac qalmır. Statistik biznes registrlərin həcm və ölçülərini nəzərə alaraq, onun müayinə məlumatlarından istifadə edərək tam olaraq əhatə olunması olduqca çətin və bahalı üsul olduğu göstərilir.


İnzibati məlumat mənbələrindən istifadə eyni zamanda, respondentə düşən yükün azaldılmasına kömək edir. Baxmayaraq ki, müəssisələr qeydiyyat və vergi məqsədləri üçün təqdim etdikləri məlumatların məqsədini başa düşdüyü halda, bunu etmək istəməsələr də, onlar statistik məqsədlər üçün toplanan məlumatların əlavə yük və daha az vacib olması kimi qəbul edə bilərlər. Əgər müəssisələr digər dövlət qurumlarına ətraflı məlumatları təqdim ediblərsə, onlar analoji məlumatın Statistika orqanları tərəfindən əldə olunması sorğusuna qəzəblənə bilərlər. 


İnzibati mənbələr adətən baş məcmunu təxminən və yaxud bütövlükdə əhatə etdiyi halda, seçmə müayinə isə ona birbaşa aid olan kiçik bir hissəni əhatə edir. Buna görə də inzibati mənbələrdən istifadə seçmə xətasını, cavabsız anketlərin (əhəmiyyətli dərəcədə azaldır) mümkünlüyünü kənarlaşdırır və müxtəlif alt-məcmular üzrə daha təfsilatlı qiymətləndirmələr aparır məsələn, kiçik coğrafi ərazilər üzrə. Əhatəlilik daha çox biznes registrlər tərəfindən maraq doğurur, çünki belə registrlər ən azından bir işçi tərəfindən gün ərzində yarım iş saatı və ya daha çox iş vaxtı sərf olunmuş bütün müəssisələri əhatə etməlidir. 


Daha yeni məlumatlara giriş imkanını verməklə, inzibati mənbələrdən istifadə etməklə biznes registrin keyfiyyətinin artırılması mümkündür, məsələn:  

· Vahidin yaradılması və bağlanması tarixi;
· İqtisadi fəaliyyət kodu (müəssisələr qrupunda, altqrupda, müəssisə və yerli vahid səviyyəsində);
· Vahidin yerləşməsi haqqında məlumat (yerli vahid səviyyəsində);
· Məlumatların ölçüsü (işçilərin sayı və ya dövriyyə).


Dəyişənlərin vaxtlılığını yaxşılaşdırmaqla yanaşı, inzibati mənbələrdən yığılan məlumatlardan istifadə bəzi hallarda, biznes registrdən və yaxud birbaşa müayinələrdən alınan statistik məlumatların vaxtlılığını da yaxşılaşdırır. Bu ona görə baş verir ki, müayinənin keçirilməsi üçün layihələndirmə, planlaşdırma, sınaq müayinənin keçirilməsi, baş məcmunun təhlili və seçmə məcmunun optimallaşması işlərinə xeyli vaxt tələb olunur. Adətən bu xüsusi və yaxud illik məlumatların toplanmasına aiddir. Buna görə də registr vasitəsilə uyğun olan inzibati mənbələrə giriş daha əlverişli həll yolu ola bilər. Qeyd etmək lazımdır ki, inzibati məlumat mənbələrindən istifadə etməklə qısamüddətli göstəricilərin  vaxtlılığının azaldılması halları baş verə bilər.


Müxtəlif dövlət qurumları arasında məlumatların bölüşdürülməsi ilə bağlı ictimai rəy ölkədən ölkəyə xeyli fərqlənir. İctimai rəyin məlumatların müştərək istifadəsi və ya bölüşdürülməsinə qarşı müsbət olduğu yerdə, mövcud olan məlumat mənbələrindən daha çox istifadə edərək milli statistika institutlarını daha əlverişli və rentabelli etmək  və nüfuzunu artırmaq olar.                   

3. İnzibati mənbələrdən istifadə zamanı yaranan problemlər.
  
İnzibati mənbələrdən istifadənin bir çox üstünlükləri olduğu kimi, çatışmayan cəhətləri də mövcuddur. Növbəti hissədə bu problemlərin yaranması və onların həlli üsulları və yaxud ən azından onların statistik biznes registrə vura biləcək zərərin azaldılması haqqında olacaq. Konkret problemlərdən biri kimi inzibati məlumat mənbələrinə girişin əldə olunmasıdır, bunun haqqında növbəti bölmədə (İnzibati mənbələrə giriş) daha ətraflı məlumat verilib.    


Əvvəlki bölmədə bəzi ölkələrdə ictimai fikrin məlumatların bölüşdürülməsinə necə kömək etməsinə baxılmışdı. Bəzən, dövlət qurumları arasında məlumatların bölüşdürülməsi ictimaiyyət tərəfindən narazılığa səbəb ola bilər. Belə çətinliklərin aradan qaldırılması asan deyil, lakin müəyyən yanaşma üsulları mövcuddur. Burda ilk növdə konfidensial məlumatların digər dövlət qurumlarına verilməməsi üçün aydın sərhədlərin və məlumatların istifadəsi ilə bağlı müəyyən qaydaların dərc olunması nəzərdə tutulur. Bu BMT-nin “Rəsmi statistikanın fundamental prinsipləri”nin 5-ci Prinsipinə uyğundur (“Statistik məqsədlər üçün məlumatlar istənilən mənbələrdən yığıla bilər, istər inzibati mənbələrdən istərsə də müayinələrdən. Statistik təşkilatlar keyfiyyət, vaxtlılıq və respondentə düşən yükün azaldılması məqsədi ilə məlumat mənbələrini seçməlidirlər.”) 6-cı Prinsipə uyğun olaraq inzibati mənbələrdən istifadə etmək lazımdır. (“Statistika təşkilatları tərəfindən statistik məlumatların hazırlanması üçün yığılan fərdi məlumatlar, onların fiziki və ya hüquqi şəxs üzrə olmasından asılı olmayaraq, konfedensial olmalı və yalnız statistik məqsədlər üçün istifadə edilməlidirlər”) bu prinsip məlumat axınının bir tərəfli olması prinsipini müəyyən edir. 

İnzibati mənbələrdən istifadə zamanı tez-tez əmələ gələn çətinliklərdən biri də odur ki, bu mənbələrdə yerləşən vahidlər statistik vahidlərin müəyyənləşdirilməsi qaydalarına uyğun gəlmir. İnzibati mənbələrdəki vahidlərin (adətən hüquqi vahidə ekvivalent olan) statistik vahidlərə (müəssisə və yerli vahid və ya müəssisə birlikləri) konvertasiya prosesi profilləşdirmə kimi məlumdur.      



Müəssisələrin müəyyənləşdirilməsində olduğu kimi, həmçinin dəyişənlərin müəyyənləşdirilməsində də inzibati və statistika sistemləri arasında fərqlər mövcud ola bilər. İnzibati mənbələrdə olan məlumatlar adətən, konkret inzibati məqsədlərə və bu məqsədlərə aid olan prioritetlərə uyğun olaraq yığılır və çox güman ki,  statistik məlumatlardan fərqlənir. Məsələn, əlavə dəyərin məqsədləri üzrə (ƏDV) dövriyyəsinə, ƏDV-dən azad olan mal və xidmətlərin satışının dövriyyəsi daxil edilə bilməz.  
        Oxşar olaraq, inzibati mənbələrdə istifadə olunan təsnifatlar sistemi statistika sistemində işlənən təsnifatlardan fərqli ola bilər. Hətta təsnifatlar eyni olsalar da, onlar inzibati mənbənin məqsədindən asılı olaraq müxtəlif cür istifadə oluna bilər. Təsnifat sistemi fərqli olduqda, bir qayda olaraq statistik biznes registrlərə lazım olan inzibati təsnifləşdirmə kodlarının görülməsi üçün çevirmə matrisalarını yaratmaq lazımdır. Belə matrisalarda olan görüntü birin-birə, birin-çoxa və yaxud çoxun-çoxa ola bilər. Sonuncu hallarda ehtimallı paylanmalar daha çox tələb olunur. Belə çevirmə, individual vahidlər səviyyəsi üzrə vacib olmasa da aqreqasiya olunmuş səviyyədə dəqiq kodlaşmaya gətirməlidir.

İnzibati mənbələrdən məlumatları istifadə edərkən digər tez-tez təsadüf edilən problem vaxtlılıqla bağlıdır. Məlumatlar statistik ehtiyacları ödəmək üçün vaxtında mövcud olmaya bilər, və ya dövr statistik məqsədlər üçün tələb olunan dövr ilə üst-üstə düşməyə bilər, misal üçün vergi ili struktur biznes statistikası üçün tələb olunan təqvim ili ilə üst-üstə düşməyə bilər. Beləliklə reallıqda baş verən hadisələr arasında bəzi gecikmələr olur və bu inzibati mənbələr tərəfindən qeydə alınır. Sonra, statistik biznes registr üçün məlumatlara girişin təmin olunmasından əvvəl növbəti gecikmələr baş verir. Müəssisələrin yaranması və fəaliyyətinin dayandırılması ilə bağlı gecikmələr registrdə yaranan mövcud səhvlərinin əsas mənbəyidir.     


Dövlət sektorunun inzibati mənbələri bir qayda olaraq, vergilərin yığılması və dövlət siyasətinin monitorinqi məqsədi ilə yaradılır. Bu o deməkdir ki, onlar siyasi dəyişikliklərə həssasdırlar. Əgər hər hansı bir siyasi dəyişiklik baş verərsə, inzibati mənbələrin əhatəliliyinə və müəyyənləşdirilməsinə təsir göstərə bilər və yaxud da ümumiyyətlə ləğv edilə bilər. Belə dəyişikliklər qəfildən baş verə bilər, əsasən də hakimiyyətin dəyişməsindən sonra. Belə mənbələrdən asılılıq həmişə öz arxasınca müəyyən riskləri daşıyır. Bu risklər hüquqi və ya müqavilə vasitəsi ilə müəyyən dərəcədə idarə oluna bilər, mümkün dəyişikliklər barədə xəbərdar olmaq və növbəti addımların atılması üçün inzibati mənbələrə cavabdeh olan şəxslərlə mütəmadi əlaqələrin yaradılması işidir.            

Əgər müxtəlif mənbələrdən olan məlumatlar istifadə olunarsa, statistik biznes registrlərin sahibləri bu məlumatların uyğunluğu problemi ilə qarşılaşa bilərlər. Adətən ümumi identifikasiya nömrəsi olduqda birləşmə asan olur, lakin olmadıqda birləşmə prosesi dəyişənlər (ad, ünvan, İFNT kodu) vasitəsilə həyata keçirilir. Ehtimal var ki, belə hallarda səhv birləşmələrin və səhv qeyri-birləşmələrin müəyyən proporsiyaları yaranır ki, bu da öz növbəsində mümkün birləşmələrin araşdırılmasına zərurət yaradır. 
          Başqa bir çətinlik bir neçə mənbədən istifadə zamanı mənbələr arasında uyğunluğun təmin edilməsidir. Bir mənbədəki məlumatlar digər mənbədəki məlumatlara zidd ola bilər. Bu müxtəlif müəyyənləşdirmələrə, təsnifatlara və vaxt fərqinə və yaxud da bir mənbədə olan səhvə görə baş verə bilər. Belə problemlərin həll edilməsi üçün prioritet olan mənbənin seçilməsidir. Dəyişənlər üçün prioritet mənbələr bir dəfə seçildikdən sonra onlar daha yüksək prioritetli mənbənin məlumatlarının daha az prioritetli mənbədəki məlumatlarla bir-birinin üstünə yazılmadığına zəmanət verməlidir. Mənbənin kodları və məlumatları əsas registr dəyişənləri ilə yanaşı saxlandıqda bu proses daha asanlıqla həyata keçirilir.      


4. Keyfiyyət və inzibati mənbələr.

Statistik biznes registrlərinin həyata keçirilməsi üçün istifadə olunan müxtəlif aktual və potensial inzibati mənbələrin keyfiyyətinin qiymətləndirilməsi məsləhət görülür. Əgər bu cür registrin rəhbəri iki və ya daha çox inzibati mənbələrlə rastlaşıbsa, o (xanım və ya cənab) bu mənbələrdən hansının daha keyfiyyətli olmasını necə müəyyən edə bilər? Bu suala heç bir bəsit cavab yoxdur, lakin kombinasiyada istifadə oluna biləcək bir neçə mümkün üsullar vardır. Mənbələri dəyişənlərin dəqiqliyi və əhatəliliyi ilə müqayisə etmək faydalı olardı. Müəyyən dəyişənlərin dəqiq dəyərini müəyyən etmək üçün buna hər-hansı bir keyfiyyətli müayinə kömək edə bilərdi. İnzibati vahid və dəyişənlərin dəqiqliyi statistik biznes registrlər üçün tələb olunan vahid və dəyişənlərə inzibati mənbənin keyfiyyətinin müəyyən olunmasında vacib amil ola bilər. Tələb olunan çevirmələr az olduqca, səhvlərin olma riski də aşağı olur. 


Ola bilsin ki, inzibati mənbənin keyfiyyətinə girişin ən yaxşı yolu mənbənin başlıca məqsədi və məlumatların toplanılması və hazırlanması üsulu da daxil olmaqla, bu mənbə haqqında dolğun bilikləri əldə etməkdir. Mənbənin tam anlayışı zəif və güclü tərəflərin daha düzgün qiymətləndirilməsinə imkan verəcək. Bu bilik gələcək registr heyətinin mənfəəti üzrə ətraflı inkişaf etdirmək və sənədlərlə əsaslandırmaq məqsədilə əlaqə, vahid, dəyişənlər, keyfiyyət və formatlar üzrə məlumatları qeyd etmək üçün şablonun bir neçə formasını inkişaf etdirmək faydalı olardı. Şablonlardakı məlumatlar inzibati mənbələrə cavabdeh şəxslərlə razılaşdırılmalı və daim nəzərdən keçirilməlidirlər.

5. Təcrübədə inzibati mənbələrin istifadəsi.


Aşağıda göstərilən paraqraflar statistik biznes registrlərə tələb olunan məlumatların inzibati mənbələrdən ötürülməsi üçün vacib prosesləri müzakirə edir. Əsas proseslər qısaca olaraq sadalanır və izah olunur, lakin hər bir ölkənin və mənbənin xüsusi tələblərinə cavab verməsi məqsədilə, onların uyğunlaşdırılması gərəkdir. Bir neçə milli statistika idarələri tərəfindən uyğunlaşdırılmış prinsiplər statistik biznes registrlərin inzibati mikro məlumatlara girişini təmin etməsi anlamını verir. Bu, şəxsi bizneslərin və ya yerlər səviyyəsindəki bütün inzibati məlumatların biznes registr vasitəsilə təmin olunması mənasını verir. Bu, vahid və dəyişənlərə inzibati məlumat mənbələrində registrə dair əsaslanan statistik müayinələrə  uyğunlaşdırılması imkanı yaradır.    


5.1 İlk addımlar və inzibati mənbədən statistik məlumatlara keçid. 

İlk addımlar əsasən inzibati məlumatların keyfiyyət və əhatəliliyinin yoxlanılması məqsədilə, onların hazırlanmasından ibarətdir.  Bəzi xüsusiyyətləri yoxlamaq məqsədilə, ilkin təhlillər və aşağıda qeyd olunanlar faydalı və ya hətta vacib ola bilər:

· Fayl gözlənilən ölçüdür, yəni o, hesabat və dəyişənlərin gözlənilən sayını özündə cəmləşdirir.

· Əsas dəyişənlər münasib formatdadırlar, məsələn, mümkün diapazon çərçivəsində tarixlər, mətn sahələri yalnız mətn işarələri, rəqəm sahələri yalnız sayları özündə cəmləşdirir və.s. 

· Əsas dəyişənlərin əhatəliliyi, məsələn, sayları, ünvanları, iqtisadi fəaliyyət kodları və.s. müəyyən edən bütün vahidlər üçün təqdim olunur.

· Dəyişənlər etibarlıdırlar, məsələn, rəqəm dəyişənlər yol verilə bilən diapazon çərçivəsindədir və hər-hansı istifadə olunan kodlar yararlıdırlar.


Əgər ilkin təhlillərdə mənbənin lazımi qədər keyfiyyətli olması və biznes registrin keyfiyyətinin artırılmasına dair köməklik göstərilirsə, növbəti prosedurlar qrupunda statistik biznes registrlərin tələbatlarının cavablandırılması üçün məlumatların interpretasiyası tələb olunur. Bu prosedurlar vahid və dəyişənlərin statistik təriflərinin istifadəsi də daxil olmaqla, həmçinin, inzibati məlumatların ilkin hazırlanmasına aid edilir.  


İnzibati mənbənin statistik biznes registr tərəfindən tələb olunan vahidlərin bənzər tərifinin, xüsusilə də, çətin müəssisələr olduqda istifadəsi az ehtimal olunur. Bu səbəbdən, inzibati məlumatların statistik məlumatlara ötürülməsi, dəyişənləri və təsnifatları çevirmək üçün alqoritmlərin və ya uyğunluq cədvəllərinin hazırlanması kimi addımları cəlb edir (məsələn, iqtisadi fəaliyyət kodlarını NACE kodlarına, coğrafi yerləşmə təfsilatlarını isə yerləşmə kodlarına çevirən cədvəllər kimi). 


5.2 Əlaqə və uyğunluq.


Növbəti addım statistik biznes registrdə müvafiq vahidlərin və inzibati mənbədəki vahidlər arasındakı əlaqələrin müəyyən edilməsindən ibarətdir. Belə ki, əgər registr və ya inzibati mənbənin sayında səhvlər olmasa, biznesə dair sayların ümumi istinad nöqtəsini tapmaq asan olar.  


Əgər əlaqəni qeyd etmək üçün ehtimal olunan hər-hansısa bir ümumi eyniləşdirmə kodu yoxdursa, o zaman ad, ünvan və ya digər xüsusiyyətlərdə (məsələn, hüquqi forma, iqtisadi fəaliyyət kod və s.) onlara oxşarlığı və ya uyğunluğu müəyyən edilərək qəbul edilə bilər. Ümumilikdə, bu proses sonrakı fəsildə daha ətraflı yoxlanılması üçün nəzərdə tutulub. Lakin bu yanaşma vahidlərin səhvən əlaqələndirilməsinə imkan yaradır (bəzən səhv uyğunlaşdırma kimi tanınır). 

Uyğunlulaşdırma nəticələrinin keyfiyyətinin yoxlanılması həyata keçirilməlidir. Onlar köməkçi dəyişənlərin məsələn, iqtisadi fəaliyyət kodlar kimi, ölçü və ya hüquqi formanın yoxlanış formasını qəbul edə bilərlər. Əgər bu dəyişənlər müntəzəmdirsə, çox ehtimal ki, bu uyğunlulaşdırma düzgündür. Əgər elə deyilsə, o zaman gələcək - ən əsası da böyük vahidlərə kontor yoxlanmalara ehtiyac duyulur. 


Bu, həmçinin uyğun gəlməyən vahidlərin vaxtaşırı yoxlanılmasına və gələcək əlaqələrin yaradılmasına və ya onların nə üçün uyğunlaşmamasını müəyyən etmək faydalı olardı. Əgər uyğun gəlməyən vahidlər doğru olarsa, bunun səbəbi  statistik biznes registr və inzibati mənbə arasındakı vaxt və ya miqyas fərqliliklərindəndir. 


5.3 Keyfiyyətin təkmilləşdirilməsi və xüsusi stratifikasiya dəyişənlərinin 
                əlavə edilməsi.  

İnzibati mənbələr mövcud olan registr dəyişənləri məsələn, ad, ünvan, əlaqə məlumatları, ölçü və təsnifat dəyişənlər üçün faydalı yoxlanışı təmin edə bilər. İnzibati mənbə və statistik biznes registr uğun gəlmədikdə, onun səbəblərini araşdırmaq və bununla da, registrin keyfiyyətinin daha da yaxşılaşdırılması lazımdır. Müayinələr bu cür uyğunsuzluqları araşdırmaq üçün eləcə də, bu məqsədlə və ya bir neçə digər məlumatların toplanılması prosesinin bir hissəsi kimi istifadə oluna bilər.


İnzibati mənbələr adətən statistik biznes registrlərdə olmayan dəyişənlərə malikdir. Bunlar müayinələrin müəyyən növlərinin stratifikasiya məqsədləri üçün faydalı ola bilər. Bu kimi mənbələr 7-ci bölməsində tətbiq olunan “uyğunlaşdırılmış registrlərin” inkişafı üçün istifadə oluna bilər. 

6.  İnzibati mənbələrə giriş.


İnzibati mənbələrə giriş prinsipi Biznes Registr Əsasnaməsinin 4-cü Maddəsində (20.54 paraqrafda), lakin ümumiyyətlə, İctimai Statistikaya dair ətraflı məlumat 1997-ci il fevralın 17-si tarixli, 322/97 saylı  Şuranın Əsasnaməsinin (EC) 16-cı Maddəsində qeyd olunmuşdur. 

İnzibati mənbələrə girişə nail olunmasının iki aspekti vardır; birincisi hüquqi çərçivələr, ikincisi isə məlumatların ötürülməsini əhatə edən təcrübi məsələləri əks etdirir. Hüquqi çərçivələr ölkədən ölkəyə fərqlənir, lakin üstünlük təşkil edən yanaşma ümumi statistik aktda saxlanılan inzibati məlumatlara avtomatik giriş hüququna malik olmaqdan ibarətdir. İnzibati məlumatlara giriş ilə bağlı praktiki məsələlər də ölkədən ölkəyə fərqlənir, lakin burada yaxşı təcrübələrin və onların genişləndirilməsi üsullarının nəzərə alınması daha məqsədəuyğun olardı.


Avrostat tərəfindən aparılmış illik biznes registr sorğusu bunu göstərmişdir ki, statistik biznes registrlər üçün istifadə olunmuş əsas inzibati mənbələr vergi aktları (misal üçün ƏDV və ya işçinin gəlir vergisi) və ya təşkilat/ticarət registrləri və ticarət palatası kimi qurumların icbari qeydiyyatının təfsilatlarından ibarətdir. Belə dövlət sektoru mənbələrinə giriş adətən ödənişsizdir, lakin siyasi, hüquqi və ya mənbə məhdudiyyətləri baxımından əldə olunması çətin ola bilər. Dövlət sektorunun inzibati mənbələrindən də həmçinin istifadə olunur, misal üçün əlaqə və mülkiyyət üzrə məlumatlar üçün. Belə mənbələrə giriş adətən daha asan təşkil olunur, lakin normal olaraq cavabdehlik tələb edir. 


İnzibati məlumat təchizatçıları ilə rəsmi razılaşma əldə etmək tövsiyə olunur, misal üçün fərdi sektor təchizatçıları ilə qanunla tənzimlənən müqavilə, və ya dövlət sektoru daxilində “xidmətin səviyyəsi haqqında razılaşma” və ya “razılaşma haqqında memorandum”. Bu razılaşmalar hər iki tərəfin hüquq və cavabdehliklərini, məlumatların məxfilik məhdudiyyətlərini, keyfiyyət standartlarını, məlumatların ötürülməsi tezliyi və formatını və fikir ayrılığı olduqda izlənəcək prosedurları təsvir etməlidir.


Rəsmi razılaşmalara əlavə olaraq, inzibati məlumat təchizatçıları ilə də yaxşı iş əlaqələri yaratmaq artıq dərəcədə tövsiyə olunur. Buna ən azı qismən üzbəüz əlaqə yaratmaqla nail olmaq olar. Bir qayda olaraq, məlumat təchizatçıları ilə onların işi, sistem və məhdudiyyətləri haqqında daha çox məlumatlı olmaq məqsədilə əlaqə qurmağa bir qədər vaxt ayırmaq lazımdır. Bu, keyfiyyət məsələlərinin daha yaxşı qiymətləndirilməsinə gətirib çıxarar və rəğbət və qarşılıqlı anlaşmanın qurulmasına kömək edə bilər, bu isə öz növbəsində yarana biləcək problemlərin müəyyən olunub həll olunmasına kömək edər. 

7. Uyğunlaşdırılmış registrlər.


Təcrübədə inzibati məlumatların istifadəsinin bir vasitəsi bu məlumatların statistik biznes registrlərlə əlaqəli xüsusi registrlərə daxil edilməsini təşkil etməkdir. Əgər bu registrlər müəyyən meyarlara cavab verirsə, onlara “uyğunlaşdırılmış” və ya “satelit” registrləri kimi istinad etmək olar. Buna görə də “satelit” registrlər milli statistika sistemləri (milli statistika idarələri və ya hər-hansı digər təşkilatda) üçün mümkün ola bilən və biznes haqqında məlumatlardan ibarət  və aşağıdakı şərtləri yerinə yetirən registrlər kimi müəyyən edilir:

· Onlar, BR Nizamnaməsində istinad olunduğu kimi statistik biznes registrin inteqral hissəsi deyildir, lakin nizamnamə ilə əlaqələndirilə bilər. 

· Onların miqyası statistik biznes registrləri ilə müqayisədə daha çox məhduddur, misal üçün İFNT-nın əsasında, lakin vahidlərin və/və ya dəyişənlərin daha geniş əhatə edə biləcəkləri miqyas daxilində .

· Onlar statistik biznes registrlərdə müəyyən olunmamış bir və ya daha çox dəyişənlərdən ibarətdir. Belə dəyişənlər əsasən stratifikasiya məqsədləri üçün istifadə oluna bilir. 


Beləliklə, uyğunlaşdırılmış registrlər inzibati mənbələr, statistik müayinələr və ya hər ikisinin məlumatlarında istifadə etməklə tərtib oluna bilər. Bəzi hallarda, onlar dəyişənləri əlavə edə, uyğunlaşdıra və ya əks təqdirdə ötürə bilər, baxmayaraq ki, digər hallarda, onlar daha çox və ya daha az xüsusi mənbəyə identik (oxşar) ola bilər. Uyğunlaşdırılmış registrlərin statistik biznes registrlərlə kifayət qədər əlaqəli olduğuna əmin olmaq üçün, əlavə meyarların, misal üçün ümumi vahid təyinediciləri, ümumi təriflər və təsnifatların nəzərə alınması faydalı ola bilər. Görünür ki uyğunlaşdırılmış registr daha böyük, daha əsaslandırılmış və daha faydalıdır.


Uyğunlaşdırılmış registrlərin miqyası aşağıda qeyd olunanlarla müəyyən edilə bilər:

· İqtisadi fəaliyyət – onlar oxşar fəaliyyəti olan biznesdən ibarət ola bilər, misal üçün, pərakəndə ticarət, yerləşdirilmə, yük daşınması və s.

· Ölçü – onlar müəyyən sayda işçiləri olan vahidlərdən və ya müəyyən səviyyədə dövriyyədən ibarət ola bilər, misal üçün, onlar bir neçə “böyük müəssisələr”dən ibarət ola bilər.

· Xarakteristika – onlar ümumi xarakteristikası olan vahidlərdən ibarət ola bilər, misal üçün, xarici ticarət ilə məşğul olanlar (Cəmiyyət daxilində əməliyyatçıların registrində olan vahidlər).


İqtisadi fəaliyyətin xüsusi sektoruna məxsus dəyişənlərin əldə edilməsi uyğunlaşdırılmış registrlərdən istifadə etməklə mümkün ola bilər, misal üçün, pərakəndə ticarətdə biznes üçün “satış üçün yer” dəyişəni; və ya otellərdə “ulduzların kateqoriyası/sayı” dəyişənləri və ya “yerlərin sayı” (ticarət və turizm üçün birləşdirilmiş registrlər üzrə müzakirəyə qoyulmuş ətraflı məruzələr). Uyğunlaşdırılmış registrlər stratifikasiya və təhlil məqsədləri üçün dəyişənlərin miqyasını dəyişməklə statistik biznes registrlərin səmərəliliyini artıra bilər. 


Uyğunlaşdırılmış registrlərin istifadəsini artıra biləcək amillərdən biri statistik məqsədlərlə inzibati mənbələrə giriş mexanizmləri və hüquqlarıdır. Bir çox potensial birləşdirilmiş registrlər vardır, lakin onların statistik biznes registrləri ilə əlaqələndirilməsinin hüquqi və texniki vasitələri qəbul edilməyibsə, o zaman onlar real olaraq istifadə olunmur. 


Uyğunlaşdırılmış registrlərin istifadəsi seçmənin effektivliyini iki yolla artıra bilər (misal üçün, müayinə nəticələrinin eyni dəqiqlikdə qalması ilə yanaşı seçilmiş vahidlərin sayının azaldılması):

· Statistik biznes registr uyğunlaşdırılmış registrlər vasitəsilə əlavə stratifikasiya dəyişənləri ilə əlaqəni daxil edir.

· Statistik biznes registr dəyişənlərin təkmilləşdirilmiş keyfiyyətindən bəhrələnir, belə ki, bu registrin xarici mənbələrlə kəsişmə yolu ilə yoxlanılması mümkündür.


Uyğunlaşdırılmış registrlərin istifadəsi seçmənin artırılmış səmərəliliyi və ya müayinənin aparılmasına olan ehtiyacın aradan qaldırılması yolu ilə biznesə dair cavab yükünü azalda bilər. Onlar həmçinin statistik biznes registrdə mövcud olmayan, və beləliklə əhalinin maraq əhatəliliyini genişləndirən əlavə vahidləri daxil edir.
8. İntrastat (Aİ-nin xarici ticarət əməliyyatlarının statistik uçot sistemi) registrləri.


Aşağıdakı paraqraflar statistik biznes registrləri və İntrastat registrləri arasındakı potensial əlaqəni və bu əlaqələrdən yarana biləcək faydanı nəzərdən keçirir. İntrastat registri birləşdirilmiş registrin bir forması kimi hesab oluna olar.
Şuranın 638/2004 №-li Əsasnaməsini icra edən və təkmilləşdirən  Komissiyanın, 982.2004 №-li Əsasnamənin 5-ci Maddəsi intrastat registrində qeydə alınacaq az sayda məlumat sahələrinin siyahısını müəyyən edir:

· Fiziki və hüquqi şəxsin tam adı

· Poçt indeksi də daxil olmaqla tam ünvan

· ƏDV qeydiyyat nömrəsi

· Cəmiyyət daxili malların əldə edilməsi və çatdırılması üzrə vergilərin təyin olunması

· Vergi dövrü


Statistik biznes və intrastat registrləri arasındakı əlaqə aşağıdakı elementlərə uyğun olaraq təhlil oluna bilər:

· Məlumat mənbələri – Maliyyə registrləri İntrastat registrlərinin əsas məlumat mənbələridir və adətən statistik biznes registrlər üçün əsas mənbə sayılır. 

· İstinad vahidləri – BR Əsasnaməsi statistik biznes registrləri üçün dörd istinad vahidlərini müəyyən edir: Hüquqi vahid, müəssisə qrupu, müəssisə, və yerli vahid. İntrastat Əsasnaməsi hər-hansı bir istinad vahidini müəyyən etmir, lakin maliyyə registrləri intrastat registrləri üçün əsas məlumat mənbəyi olduğundan, istinad vahidinin ümumiyyətlə hüquqi vahid olduğunu qəbul etmək olar, yəni, Cəmiyyət daxili idxal-ixrac əməliyyatları olan operatorlara nəzarət üçün cavabdeh olan hər bir hüquqi vahid.

· Dəyişənlər – Komissiyanın 1982.2004 №-li Əsasnaməsi İntrastat registrinə daxil ediləcək dəyişənləri müəyyən edir. Onların arasından, statistik biznes registrdə hüquqi vahidin xarakteristikası 1.2a və 1.2b-yə uyğun gələn şəxsin və ya firmanın adı və ünvanını ayırmaq olar. Digər ümumi dəyişən statistik biznes registrdəki dəyişən 1.3 kimi ifadə olunan ƏDV qeydiyyat nömrəsidir.

           Bu bənzərlikləri nəzərə alaraq, İntrastat və statistik biznes registr arasında güclü əlaqə olmalıdır. Əsas etibarilə, İntrastat registri Cəmiyyətdə daxili dəyişiklikləri olan hüquqi vahidlərə uyğun biznes registrin məntiqi növ müxtəlifliyini təmsil edir. Növ müxtəlifliyi statistik biznes registrdə hüquqi vahidin xarakteristikası 1.7a vasitəsilə müəyyən olunmalıdır, və bu xarakteristika İntrastat registrindəki tərif ilə təqdim olunmalıdır. Eyniləşdirmə nömrəsi, misal üçün ADV qeydiyyat nömrəsi (1.3) və ya ad və ünvan əsasında uyğunlaşdırmadan istifadə etməklə əlaqə yaratmaq mümkündür.


Qeyd etmək lazımdır ki, İntrastat registrində statistik biznes registrə daxil edilməyən bəzi vahidlər ola bilər, misal üçün iqtisadi faktorlar kimi nəzərə alınmayan fiziki şəxslər və ya məşğulluq və ticarət dövriyyəsində həddən aşağı düşən vahidlər. Belə vahidlərin biznes registrə daxil olunub-olunumaması biznes registrin uyğunluğunun saxlanılması əsasında müəyyən olunmalıdır, lakin bu bəzi faktorların yoxlanılmasını tələb edə bilər, misal üçün əgər vahid müəssisə qrupunun bir hissəsidirsə, o zaman o mütləq daxil edilməlidir. 


İntrastat registri və eləcə də statistik biznes registr aralarındakı əlaqədən bəhrələnə bilərlər. Xüsusilə də, statistik biznes registrin növ müxtəlifliyi məhdud (sayında), lakin mühüm olan müəssislərə dair öz məlumatlarının keyfiyyətini yoxlamaq üçün etibarlı vasitələrə girişi vardır. İntrastat registri və statistik biznes registr arasındakı əlaqə həmçinin uyğunsuzluqları müəyyən etməkdə kömək edə bilər, misal üçün, əgər Cəmiyyət-daxili operatorlar tərəfindən təsvir olunan məhsulların mübadiləsinin məhsul kodu mövcuddursa, o statistik biznes registrin fəaliyyət kodu ilə müqayisə oluna bilər.

MƏLUMATLARIN İNTEQRASİYASI ÜZRƏ BEYNƏLXALQ TƏCRÜBƏ 

10. Məlumatların inteqrasiyası sisteminin Yeni Zelandiya modeli.

 10.1 Məlumatların inteqrasiyası nədir ?


 Məlumatların inteqrasiyası dedikdə eyni və ya oxşar vahid haqqında müxtəlif mənbələr üzrə yığılan məlumatların kombinasiyası nəzərdə tutulur. Bu müəyyənləşdirmə müayinə və inzibati məlumatlar arasındakı əlaqəni eyni zamanda, iki və ya daha çox inzibati mənbələrdən əldə olunan məlumatlar arasındakı əlaqəni əks etdirir. Məlumatların inteqrasiyası nəzəriyyəsinin alternativ tətbiqi eyni vahidə aid olan məlumatların bir faylda müəyyən edilməsidir.     

Məlumatların inteqrasiya olunması prosesini təsvir etmək üçün istifadə olunan digər ifadələr “məlumatların əlaqəsi” və “məlumatların uyğunlaşdırılması”-dır.
10.2  Məlumatların inteqrasiya səviyyəsi. 


İnteqrasiya mikro səviyyədə baş verəndə, bir fərd (vahid) üzrə məlumat aşağıdakılarla əlaqələndirilə bilər:

(i) eyni şəxs (vahid) üzrə müxtəlif məlumatlar 

(ii) eyni xüsusiyyətlərə malik olan fərd (vahid) üzrə məlumatlar.

          Makro səviyyədə, əhali qrupu və regionlar üzrə birgə statistik məlumatlar müqayisə və birlikdə istifadə oluna bilər. 


Burada əsas məqsəd (i) növü üzrə mikro-səviyyəli məlumatların inteqrasiyasıdır – yəni, eyni fərdə və ya vahidə aid olan məlumatların birləşdirilməsidir     


10.3 Məlumatların inteqrasiyasının rolu. 


Səmərəli rəsmi statistika sisteminin yaradılmasında məlumatların inteqrasiyasının rolu getdikcə artır. Müxtəlif mənbələrdən olan məlumatların birləşdirilməsi prosesi geniş diapazonlu sualların cavablandırılmasına körpü yaradır. İnteqrasiya vasitəsi ilə cəmiyyətin həyatının müxtəlif aspektləri arasındakı əlaqələrin öyrənilməsi və beləliklə xüsusi mövzular üzrə öz biliklərimizi artırmaq mümkündür. 

10.4 Nəyə görə inteqrasiya olunmalıdır.

Müxtəlif sahələrdən inzibati məlumatların birləşdirilməsi statistika və tədqiqatlar üçün dəyərli məlumat mənbəyini yaradır, çünki əvvəllər nəzərdən keçirilməsi mümkün olmayan əlaqələr indi baxıla bilər. Bəzən xüsusi maraq doğuran əlaqələrin baxılmasının digər mümkün üsulları mövcud ola bilər, məsələn sorğuların keçirilməsi. Baxmayaraq ki, məlumatların inteqrasiyası üsulu daha az vaxtın sərf olunmasını və daha az xərclərin ödənilməsini təklif edə bilər o, hələ də xeyli vaxt və resursların istifadə olunmasını tələb edir. Məlumatların inteqrasiyasının üstün cəhətləri də var ki, bu da mövcud olan məlumat mənbələrindən istifadə etməklə respondentlərə düşən yükün azaldılmasıdır.          

11. Məlumatların inteqrasiyası üzrə bəzi əsas anlayışlar.

11.1 Statistik və inzibati məqsədlər üçün inteqrasiya. 


Məlumatlar statistik məqsədlər üçün birləşdirildikdə, fərdlər (və ya vahidlər) yalnız birləşmənin keçirilməsi üçün müəyyən edilir. Birləşmə başa çatdıqda, fərdin (və ya vahidin) kimliyi statistika üçün artıq maraq kəsb etmir. Birləşdirilmiş məlumatlar əhali və yaxud sub-əhali haqqında alınmış statistik məlumatların nəticələrinin verilməsi üçün istifadə olunur.  


Fərqli olaraq, məlumatlar inzibati məqsədlər üçün birləşdirildikdə, fərdlər yalnız birləşmə üçün deyil, eyni zamanda birləşmədən sonra da inzibati məqsədlər üçün istifadə olunur. Bəzən bu fərdlərə qarşı məhkəmə təqibi kimi arzu olunmaz nəticələrə gətirib çıxara bilər.   

         11.2 Dəqiq birləşmələr və ehtimal edilən birləşmələr. 


Yazıların uyğunlaşdırılması üçün iki əsas üsul var. Dəqiq birləşmə faylların hər iki tərəfində yerləşən xüsusi identifikatorun (məsələn, vergi nömrəsi, şəxsiyyət və ya sürücülük vəsiqəsinin nömrəsi)  istifadə olunmasını nəzərdə tutur. Bu məlumatların birləşdirilməsi üçün ən asan və səmərəli üsuldur və SAS (Statistik təhlil sistemi) kimi standart statistik paket proqramı bunu üçün istifadə oluna bilər. 


Xüsusi identifikatorlar (eyniləşdirmə məlumatları) mövcud olmadıqda və yaxud lazımi keyfiyyətdə və ya lazımi göstəricilərlə əhatə olunmadıqda, belə olan halda ehtimal birləşmələrdən1 istifadə olunur. Burda hər iki fayl üçün ümumi olan digər dəyişənlərin istifadəsi nəzərdə tutulur (məsələn adlar, ünvan, doğum tarixi və cins). Ehtimal edilən birləşmə yüksək keyfiyyətli nəticələrin əldə edilməsi üçün daha kompleksli və daha çətin məlumat inteqrasiyası üzrə paket proqramdır.      


11.3 Keyfiyyətin qiymətləndirilməsi.

Birləşdirmə metodlarının hər birində iki növ xəta ola bilər: səhv pozitiv uyğunlaşdırma və səhv neqativ uyğunlaşdırma. Səhv pozitiv uyğunlaşdırma reallıqda eyni şəxs və ya vahidə məxsus olmayan iki məlumatın bir biri ilə birləşdirilməsidir. Səhv neqativ uyğunlaşdırma isə həqiqətdə eyni şəxsə və ya vahidə məxsus iki məlumatın biri ilə birləşdirilməməsidir. Ümumiyyətlə iki növ səhv arasında qarşılıqlı güzəşt var, məsələn, səhv pozitivlərin dərəcəsini azaltmaqla səhv neqativlərin dərəcəsi arta bilər. Bələ olan təqdirdə hər iki səhvin fəsadlarına baxılması zəruridir və hansının daha vacib olması müəyyən edilməlidir.             


Bu səhvlərin mənbələrinin hər birinin ölçülməsinin qiymətləndirilməsi inteqrasiya prosesinin bir hissəsini kimi həyata keçirmək və nəticələri mümkün etmək lazımdır. İnteqrasiya olunmuş məlumat bazalarının təhlili birləşmə səhvlərinin fəsadlarının mümkünlüyünü qeydə almalıdır .


11.4 Məlumatların inteqrasiyası ssenarisi.

Bir birinə aid olan iki məlumat toplusunun inteqrasiyasının müxtəlif üsulları mövcuddur    

· Situasiya 1 
Bu, A məlumat bazasında yerləşən hər bir fərdin eyni zamanda, B məlumat toplusunda yerləşməsidir və ya əksinə. Məsələn, A məlumat toplusu ünvanlardan ibarət olduğu halda, B məlumat toplusu hər ünvan üzrə məlumatın dərəcəsini özündə əks etdirir.

· Situasiya 2  
Bu, B məlumat bazasında yerləşən hər bir fərdin eyni zamanda, A məlumat toplusunda yerləşməsidir, lakin A məlumat bazasında yerləşən fərdlər B məlumat bazasında görmək olmur. Məsələn, A məlumat bazasında tələbələrin sayı üzrə məlumat və B məlumat bazasında isə tələbə krediti alanlar üzrə məlumatlar ola bilər 

· Situasiya 3

Bu, bəzi fərdlərin həm A, həm də B məlumat bazalarında mövcud olmasıdır. Lakin digər fərdlər ancaq bir və yaxud digər məlumat bazalarında mövcuddur. Məsələn, A məlumat bazası Qəza Kompensasiyası Korporasiyasının müştəriləri, B isə xəstəxanaya daxil olanlar haqqında məlumat ola bilər.

        Qeyd etmək lazımdır ki, bu fayllar arasındakı “nəzəri” olan əlaqədir. Real həyatda isə hər şey bu qədər mükəmməl olmur. Məsələn, 1-ci situasiyada faylarda təkrarlanmış və buraxılmış məlumatlar və iki fayl arasında vaxt fərqi ola bilər ki, bu da 100 faizlik uyğunluğu vermir.        

“Ehtimal edilən”, “statistik”, “stoxastik” və “demoqrafik” birləşmələr də daxil olmaqla, birləşmə növlərinin təsvir olunması üçün istifadə olunan ifadələr vardır. Ədəbiyyatda müxtəlif konsepsiyaların əlaqələndirilməsi üçün müəlliflər bunlardan istifadə edir.

Bəzən onlar hesabatda bir-biriniz əvəz edərək istifadə olunur. “Ehtimal edilən” ifadəsi yuxarıda qeyd olunduğu kimi bu təlimat daxilində ardıcıl olaraq istifadə olunur.  
        Eyni zamanda, inteqrasiya olunmuş iki məlumat bazalarının digər mövcud nəticələri ola bilər: birləşmə və yaxud kəsişmə. 


       Məsələn, əgər A məlumatlar bazası Qəza Kompensasiyası Korporasiyasının iddialarıdırsa və B məlumat bazası zədələnmişlərin xəstəxanaya  yerləşdirilməsidirsə, o zaman, zədə nəticəsində xəstəxanaya qəbul olmuş Qəza Kompensasiyası Korporasiyası iddiaçılarının sayı üzrə məlumat tələb olunarsa, kəsişmə maraq oyadar. Birləşmə isə o zaman maraq oyadar ki, hər iki məlumat bazalarında göstərilmiş zədələnmələr üzrə təkrar hesablama olmadan zədə alanların ümumi sayına dair məlumatlar tələb olunsun. 


Bəzən məlumatların müxtəlif  kombinasiyası tələb oluna bilər – misal üçün, “bütün B üzrə məlumatlar əldə edilməsi mümkün olduqda A üzrə məlumatlardan götürülmüşdür”.



Əvvəlki misala uyğun olaraq, əgər Qəza Kompensasiyası Korporasiyasının iddiaçıları üçün xəstəxana xərcləri Qəza Kompensasiyası Korporasiyasının xərcləri ilə uyğunlaşdırılmışdırsa, bu kombinasiya maraq yarada bilər.  
MÖVCUD VƏZİYYƏT 
12. Dövlət Statistika Komitəsində inzibati məlumat mənbələrinin
istifadəsi ilə bağlı hüquqi və institusional aspektlər 

Statistik məqsədlər üçün dövlət statistika orqanları tərəfindən inzibati məlumatların alınması və istifadəsi “Rəsmi statistika haqqında” Azərbaycan Respublikasının Qanunu, mərkəzi və yerli statistika orqanlarının əsasnamələri ilə icazə verilir, həmçinin Azərbaycan Respublikası dövlət statistika orqanlarının Normalar Məcəlləsinin “məlumatların toplanması üzrə səlahiyyət” prinsipinə uyğundur.  

          “Rəsmi statistika haqqında” Azərbaycan Respublikasının Qanuna əsasən inzibati məlumatlar - müvafiq icra hakimiyyəti orqanları və digər dövlət orqanları tərəfindən öz inzibati vəzifələrinin yetirilməsi ilə əlaqədar  toplanan və rəsmi statistikada istifadə olunan məlumatlardır


Təsadüfi deyil ki, Avrostat, AATA (Avropa Azad Ticarət Assosiasiyası) və UNECE tərəfindən 2010-cu ildə həyata keçirilmiş Azərbaycan Respublikasında Rəsmi Statistikanın Milli Sisteminin Qlobal Qiymətləndirilməsində bu məsələyə xüsusi diqqət verilmişdir. “Rəsmi statistika haqqında” Azərbaycan Respublikasının Qanununda rəsmi statistika, inzibati statistika və inzibati məlumatlar arasında bəzi müəyyən fərqlərlə əlaqədar qeyri-müəyyənliyin aradan qaldırılması tövsiyələrdən biri olmuşdur. Həmçinin məlumat toplanması üçün milli statistika sistemi və inzibati sistemlər arasındakı sərhədin dəqiqləşdirilməsinə ehtiyacın olduğu bildirilmişdir. Qeyd olunmuşdur ki, bütün mərkəzi və yerli dövlət orqanlarının topladıqları, işlədikləri və xüsusilə registr və digər məlumat bazalarında saxladıqları inzibati məlumatlara müəyyənləşdirilmiş formada və vaxtda giriş həmişə təmin olunmalıdır. Bununla yanaşı, tövsiyələrdə bu fəaliyyətin gücləndirilməsi, statistikanın bir sıra sahələri ilə yanaşı məlumatların toplanması, məlumat mənbələrinin əhatə dairəsi və təhlil metodları ilə bağlı da tövsiyələr verilmişdir. Bu tövsiyələrdən biri də statistika praktikasında inzibati məlumatlardan istifadə edilməsini gücləndirmək məqsədilə müxtəlif təşkilatlarda olan mənbələrdən istifadə üçün həmin təşkilatlarla razılaşmaların əldə olunması və əldə olunacaq inzibati məlumatların keyfiyyətinə diqqətin artırılması ilə bağlı olmuşdur. İnzibati məlumat mənbələrinə çıxış imkanları əldə etmək üçün ilk növbədə mövcud məsələnin hüquqi tərəfini yenidən tənzimləmək lazım gəlmişdir. Bu, 18 fevral 1994-cü ildən qüvvədə olan “Rəsmi Statistika haqqında” Azərbaycan Respublikası Qanununa növbəti müvafiq düzəlişlərin edilməsini şərtləndirmişdir. Bununla əlaqədar olaraq, “Rəsmi statistika haqqında” Qanununa əlavə və dəyişikliklər edilməsi barədə qanun layihəsi hazırlanaraq hökumətə təqdim olunmuş, Ədliyyə, İqtisadiyyat və Sənaye, Xarici İşlər, Maliyyə, Əmək və Əhalinin Sosial Müdafiəsi və Ekologiya və Təbii Sərvətlər nazirlikləri ilə razılaşdırılmış və dəyişikliklər 15.11.2011-ci il tarixində Milli Məclis tərəfindən təsdiq edilmişdir. Yeni dəyişikliklər əsasında “Rəsmi statistika haqqında” Azərbaycan Respublikası Qanununda rəsmi statistika, inzibati statistika və inzibati məlumatlar anlayışları təkmilləşdirilərək beynəlxalq tələblərə uyğunlaşdırılması həyata keçirilmişdir. Qanuna əsasən statistik vahidlərdən alınan məlumat yükünü azaltmaq, onların yığılmasında təkrarçılığa yol verməmək məqsədilə, müvafiq icra hakimiyyəti orqanları topladıqları, işlədikləri və özlərinin məlumat bazalarında yerləşdirdikləri inzibati məlumat mənbələrinə, məlumatlar registrlərinə və digər fayllara rəsmi statistika materiallarının hazırlanması üçün dövlət statistika orqanlarının girişini zəruri olan səviyyədə, həcmdə və vaxtda təmin edirlər və statistik işlər proqramı ilə müəyyənləşdirilmiş vaxtda və formada məlumatları  təqdim edirlər. Göründüyü kimi inzibati məlumatları dövlət statistika orqanlarına təqdim etmək inzibati məlumat istehsalçılarının vəzifəsidir və onlar rəsmi statistika materiallarının istehsalı üçün inzibati mənbələrə girişi təmin etmədiklərinə görə qanunvericiliklə müəyyən edilmiş qaydada məsuliyyətə cəlb olunurlar. Məsuliyyətə cəlb olunma statistik məlumatları təqdim etməkdən azad etmir.  

İnzibati məlumat istehsalçılarının statistika hesabatları Dövlət Statistika Komitəsi tərəfindən təsdiq edilir, bu da paralelçilikdən, ikiqat işdən qaçmağa imkan verir, vahid təsnifat və metodlardan istifadəni və əldə edilmiş nəticələrin rəsmi statistikaya uyğunluğunu təmin edir.

İnzibati mənbələrdən istifadəni 2 istiqamətdə qruplaşdırmaq olar. Birinci əsas məsələ registrin, o cümlədən inzibati və statistik registrlərin inzibati mənbələr əsasında formalaşdırılması, ikinci isə statistikanın istehsalı üçün məlumatlara malik olan mənbələrdən istifadə edilməsidir. 

Dövlət Statistika Komitəsi tərəfindən statistik məlumatları əks etdirən statistik vahidlərin Dövlət registri aparılır, orada təsərrüfatçılıq-sahibkarlıq fəaliyyəti göstərən və qanunvericiliklə qadağan olunmayan digər fəaliyyət növləri ilə məşğul olan hüquqi və fiziki şəxslərin maliyyə-təsərrüfat fəaliyyətini, əsas və qeyri-əsas fəaliyyətini səciyyələndirən ünvan və statistika göstəriciləri əks etdirilir. Hüquqi şəxslərin və fərdi sahibkarların dövlət reyestrini aparan müvafiq icra hakimiyyəti orqanlarından alınmış və digər məlumatlar əsasında statistik vahidlərin dövlət registrin tərtib edilməsi və aparılması Dövlət Statistika Komitəsinin vəzifəsidir.  Hüquqi şəxslərin və fərdi sahibkarların dövlət reyestrini aparan müvafiq icra hakimiyyəti orqanlarından statistik vahidlərin Dövlət registrinin tərtib edilməsi və aparılması üçün zəruri olan məlumatları almaq Dövlət Statistika Komitəsinin hüququdur. Dövlət Statistika Komitəsinin bu vəzifəsi və hüququ Qanunla və Dövlət Statistika Komitəsinin Əsasnaməsi ilə təsdiqlənir. 
Dövlət Statistika Komitəsində 17 ilə yaxın fəaliyyət göstərən registr sistemi aşağıdakı 3 registrdən ibarətdir: 

1. hüquqi şəxslərin registri;

2. fərdi sahibkarların registri; 

3. kəndli ailə təsərrüfatlarının (torpaq payı almış ailələrin) registri. 

 Dövlət Statistika Komitəsinin Aparatında “Statistika işlərinin əlaqələndirilməsi” şöbəsinin struktur bölməsi 18 nəfər işçidən və bu şöbənin aparıcı qolu olan  “Dövlət registri, seçmə və təsnifatlar” sektoru 7 nəfər işçi heyətindən ibarətdir.  “Dövlət registri, seçmə və təsnifatlar” sektoru statistik vahidlərin Dövlət registrini aparır, ondan istifadə edir, mütəmadi olaraq təkmilləşdirir, hər il yanvarın 1-i vəziyyətinə  aktuallaşdırır, nəticələri ilə region və sahələr üzrə sahə şöbələrini və yerli statistika  orqanlarını təmin edir, regional və sahə registrlərinin tərkibini, istifadə qaydalarını müəyyənləşdirir, sahə şöbələri və yerli statistika orqanlarının registrdən istifadəsini təşkil edir və əlaqələndirir, ölkə ərazisində yerləşən və dövlət qeydiyyatından keçmiş müəssisə və təşkilatların avtomatlaşdırılmış uçotunu və kodlaşdırılmasını aparır, mülkiyyətindən, tabeçiliyindən, və təşkilati-hüquqi formasından asılı olmayaraq, qeydiyyatdan keçən hüquqi şəxslərdən və ya onların nümayəndəliklərindən (filiallarından), fiziki şəxslərdən, kəndli təsərrüfatından Statistik vahidlərin dövlət registri üçün zəruri məlumatları alır, yerli statistika orqanları tərəfindən regionun təsərrüfat subyektlərinin iqtisadi fəaliyyətindəki dəyişikliklər haqqında mərkəzi registrə müəyyən olunmuş qaydada məlumatların verilməsinə nəzarət edir,  iqtisadi təsnifatların işlənməsini, yenidən baxılmasını, onların statistik işlərdə tətbiq edilməsini, iqtisadi və inzibati anlayışların sistemləşdirilməsini və təsnifləşdirilməsini, milli təsnifatların beynəlxalq və dövlətlərarası standartlara uyğunlaşdırılmasını, milli və beynəlxalq təsnifatların müqayisəliliyini təmin edir, sektorun səlahiyyətlərinə aid edilən məsələlər barədə yerli statistika orqanlarından, müəssisə-təşkilatlar və vətəndaşlardan daxil olan məktub və sorğuları müəyyən olunmuş qaydada və müddətdə nəzərdən keçirərək cavablar hazırlayır,  statistik vahidlərin Dövlət registrinə dair icmalların nəşrini və onların istifadəçilər arasında yayılmasını təmin edir. Sektor tərəfindən yerinə yetirilən bu  vəzifələr şöbənin Əsasnaməsi ilə təsdiqlənir. 

 Registr üzrə inzibati məlumatların toplanması ilk əvvəl ölkənin Vergilər Nazirliyi, Qiymətli Kağızlar üzrə Dövlət Komitəsi, Dövlət Sosial Müdafiə Fondu, Mərkəzi Bank, Dövlət Torpaq və Xəritəçəkmə Komitəsindən başlanmışdır. Bu təşkilatlarda olan inzibati məlumatların siyahıları əldə edilmiş, onlardan statistika praktikasında istifadə olunacaqlar seçilmişdir. Hər bir göstərilən təşkilat üçün “Rəsmi statistika haqqında” Qanun və həmin təşkilatların fəaliyyətinə təsir edən digər müvafiq qanunlar nəzərə alınması şərti ilə spesifik razılaşmalar hazırlanmış və müzakirələrə təqdim edilmişdir. Razılaşmaların spesifik olmasının əsas səbəbi hər bir təşkilatın təşkilati struktur müxtəlifliyi, məlumatların toplanma dövriliyi və Dövlət Statistika Komitəsindən istəyə biləcəyi məlumatların müxtəlifliyi idi. Statistika praktikasında inzibati məlumatlardan istifadə edilməsini gücləndirmək məqsədilə Dövlət Statistika Komitəsi ilə Mərkəzi Bank və Dövlət Sosial Müdafiə Fondu arasında statistik məlumatların mübadiləsi haqqında razılaşma artıq   imzalanmışdır. Dövlət Sosial Müdafiə Fondu ilə razılaşmaya əsasən Dövlət Sosial Müdafiə Fondu  2011-ci ilin yekunundan başlayaraq hər il hüquqi və fiziki şəxslər kimi uçota alınmış sığortaedənlərin işçiləri və məcburi dövlət sosial sığorta haqlarının ödənilmiş məbləğləri barədə məlumatları, ahıl əmək pensiyaçıları haqqında rayon (şəhər) və gender bölgüsündə məlumatları, yeni qeydə alınmış pensiyaçıların sayı və onlara təyin olunmuş pensiyaların orta məbləği haqqında rayon (şəhər) bölgüsündə məlumatları və s. Dövlət Statistika Komitəsinə ötürməyi təmin etməlidir. Mərkəzi Bank ilə razılaşmaya əsasən Mərkəzi Bank, bank və bank olmayan kredit təşkilatlarında iştirak edən xarici kapitalın payı haqqında məlumatlar, Mərkəzi Bank üzrə mənfəət və zərər haqqında hesabat, kommersiya bankları üzrə mənfəət və zərər haqqında icmal hesabat, Mərkəzi Bankın icmal balansı, kommersiya banklarının icmal balansı və s. Dövlət Statistika Komitəsinə ötürür. Dövlət Statistika Komitəsi ilə Dövlət Sosial Müdafiə Fondu və Mərkəzi Bank arasında dayanıqlı məlumat mübadiləsinin aparılması məqsədilə hər tərəfdən 2 nəfər məsul şəxsdən ibarət İşçi Qrupu yaradılıb və lazım olduqda tərəflərdən birinin müraciəti ilə İşçi Qrupun görüşü təşkil olunur. Razılaşmaların əsas məqsədi iqtisadi proseslərin hərtərəfli və effektiv diaqnostikasına imkan verən qarşılıqlı məlumat mübadiləsinin genişləndirilməsi və bu mübadilənin çevikliyinin artırılmasından ibarətdir. Razılaşma nəticəsində tərəflər hüquqi və fiziki şəxslərin fəaliyyətinə dair texniki-iqtisadi məlumatlar mübadiləsinin müasir informasiya texnologiyalarından istifadə etməklə aparılmasını məqsədəuyğun hesab edir və tələb olunan həcmdə məlumatların ötürülməsinə imkan verən zəruri texniki məsələləri həll etməyi öz öhdələrinə götürürlər. Eyni zamanda tərəflər razılaşma nəticəsində əldə etdikləri məlumatların yalnız təşkilatdaxili xidməti məqsədlər üçün istifadə ediləcəyinə və üçüncü tərəflərə verilməyəcəyinə təminat verirlər.  
İnzibati məlumat mənbələrindən istifadə üçün Vergilər nazirliyi, Qiymətli Kağızlar üzrə Dövlət Komitəsi, Dövlət Torpaq və Xəritəçəkmə Komitəsi ilə razılaşmaların imzalanması sahəsində işlər bu gün də davam etdirilir. İnzibati məlumatlara malik olan ayrı-ayrı qurumlardan məlumatların toplanması xüsusi əhəmiyyət kəsb etdiyindən və bu bilavasitə informasiya yükünün azaldılmasına xidmət etdiyindən gələcəkdə bu fəaliyyətin davamı kimi inzibati məlumatların sahibi olan digər müvafiq inzibati orqanlarla əməkdaşlıq planlaşdırılır. 

Dövlət statistika müşahidələrinin aparılmasına çəkilən xərclərin ixtisara salınması məqsədi ilə inzibati məlumatlardan maksimum istifadə edilməlidir və bu zərurət dövlət statistika orqanlarının Normalar Məcəlləsinin “qənaətçilik” prinsipində öz əksini tapmışdır. 

Dövlət statistika orqanları statistik məqsədlər üçün istifadə edilən inzibati məlumatların konfidensiallığına zəmanət verir. Konfidensiallığın qorunması Qanunda, dövlət statistka orqanlarının əsasnamələrində, həmçinin Normalar Məcəlləsinin “statistik məlumatların konfidensiallığı” prinsipində vurğulanıb.  

Hesabat təqdim edən təsərrüfat subyektlərinə düşən informasiya yükünün, hesabatların doldurulmasına sərf edilən vaxt və maliyyə itkisinin azaldılması məqsədi ilə rəsmi statistika məqsədləri üçün inzibati məlumatlardan istifadənin genişləndirilməsi ictimai müzakirəyə qoyulmuş “2013-2017-ci illərdə Azərbaycan Respublikasında rəsmi statistikanın inkişafı Dövlət Proqramı”nın layihəsində də nəzərdə tutulub. Bu sahədə əsas problemlərdən biri toplanan məlumatların fərqli metodologiyaya söykənməsidir. 
13. Statistik registrlərin inzibati registrlə qarşılıqlı əlaqəsinin

təmin edilməsi qaydaları

Statistik məlumat sektorunun əsas vəzifəsi mərkəzi və yerli icra hakimiyyəti orqanlarını, təşkilatları, ictimai birlikləri, vətəndaşları və digər istifadəçiləri keyfiyyətli və operativ statistik məlumat ilə təmin etməkdən ibarətdir. Bu vəzifəni yerinə yetirmək  üçün regional və inzibati informasiya sistemləri və şəbəkələri yaradılmalı, inzibati registr əsasında statistik registr formalaşdırılmalı, bu informasiya resurslarının vahid informasiya məkanına inteqrasiyası təmin edilməlidir. İnformasiya sistemlərinin inteqrasiyası üçün əvvəlcə həmin sistemlərin göstəricilərinin unifikasiyası, beynəlxalq təsnifatlardan istifadə edilməsi, bu sistemlərin birgə (inteqrativ) fəaliyyəti prinsiplərinin hazırlanması məsələləri həll edilməlidir. 

Müasir informasiya texnologiyalarının tətbiqi statistik məlumatların toplanması və işlənməsi prosesini köklü surətdə dəyişdirmiş, məlumatların elektron şəbəkə formasında toplanması, məlumat bazalarının yaradılması statistik məlumatların istehsalı texnologiyasını təkmilləşdirmişdir. Məlumatların istehsalının müasir tipik variantı aşağıdakı sxemdə göstərilir.

Statistik məlumat sisteminin əsas tərkib elementləri aşağıdakılardır:

· metodologiya;

· təsnifatlar sistemi;

· registrlər;

· məlumat bazaları;

· statistik məhsullar (göstəricilər, cədvəllər, qrafiklər, təhlili materiallar və s.);

Bu elementlərin hər birinin, o cümlədən registrin statistik müşahidələrin təşkilində xüsusi funksiyası vardır. Ümumiyyətlə, registr  statistik tədqiqatın əsası hesab edilir və onun məlumatları baş məcmunu tam xarakterizə etməlidir. Ona görə də registrin məlumatlarının dürüstlüyü statistik tədqiqatın keyfiyyətinə birbaşa təsir göstərir.

Statistik tədqiqatların müxtəlifliyi registrlərin müxtəlifliyini də şərtləndirir. Yəni, registrlər aparılan tədqiqatın növündən asılı olaraq tərtib edilir. Ekoloji, iqtisadi, sosial-demoqrafik müşahidələrin aparılması üçün əhali registri, biznes registr, məşğulluq registri, əmlak registri, ərazi vahidlərinin və inzibati ərazi dairələrinin registrindən və s. istifadə edilir. Bu registrlərdən əhali registri ədliyyə orqanları, əmlak registri Azərbaycan Respublikasının Əmlak Məsələləri Dövlət Komitəsi tərəfindən və s. tərtib edilir. Həmin registrlərin istifadəçiləri bir neçə orqan və ya tədqiqatçılar ola bilər. Registrin bir orqan tərəfindən aparılması və ondan müxtəlif istifadəçilərin yararlanması imkanları məlumatın hazırlanması xərclərinə və keyfiyyətinə müsbət təsir göstərir.

İqtisadi (biznes) fəaliyyəti əks etdirən ən iri məlumat fondundan (resurslarından) biri Statistik vahidlərin Dövlət registridir. Bu registr təsərrüfat subyektləri haqqında məlumat əldə etmək üçün  açıq sistemdir və məlumat təhlükəsizliyi prinsiplərini nəzərə alır. Onun tərkibinə təşkilati-hüquqi və mülkiyyət formasından asılı olmayaraq bütün təsərrüfat vahidləri daxil edilmişdir. İnzibati sistemlərin registrlərin statistik metodologiyada  aparıcı mövqeyə malik olması aşağıdakı sxemdə göstərilmişdir.

13.1 Statistik registrlər 

Registrlər öz təyinatına görə inzibati, statistik və s. ola bilər. Lakin, onların inteqrasiyası və istifadəçilərinin sayının artırılması üçün məlumatlar bloklara bölünür. Biznes registr əsasən aşağıdakı bloklardan ibarətdir:

- identifikasiya bloku;

- ünvan bloku;

- təsnifat bloku;

- istinad (məlumatın mənbəyi) bloku;

- açıq (göndərilə bilən) göstəricilər bloku və s.

İnzibati registrdən statistik məsələlərin həllində istifadə edilir və onun əsas sxemi aşağıdakı kimidir.

Registrdə hər bir iqtisadi vahid və təsnifləşdirilmə əlamətləri kodlaşdırılır. Bu kodlar iqtisadi vahidin  ərazi üzrə yerləşməsini, tabeçiliyini, iqtisadi fəaliyyət növlərini, mülkiyyət və təşkilati-hüquqi formalarını birmənalı identifikasiya (eyniləşdirməyə) etməyə imkan yaradır.

Statistik registr  dedikdə, müəssisə və təşkilatların, yaxud iqtisadi vahidlərin statistik məqsədlər üçün istifadə olunan təsnifləşdirilmiş siyahısı başa düşülür. Registrə müəssisə və təşkilatların fəaliyyət növləri, dövriyyəsi, işləyənlərin sayı, əmək haqqı fondu,  torpaq sahələri, mal-qara və sair iqtisadi göstəricilər də daxil olunur. Registr formalaşdırılarkən, ilk növbədə, registrin qarşısına qoyulan məqsədlər müəyyənləşdirilir. Sonra isə  registrin aparılması prinsipləri, tərkibi, onu əks etdirən vasitələr, registrin kağız üzərində və elektron daşıyıcılarda aparılması qaydası, əsas göstəricilərin siyahısı, məlumatların arxivləşdirilməsi və mühafizəsi qaydaları hazırlanır.

Statistik registrin mahiyyət və xarakteri həm də milli amillərlə müəyyən olunur. Birinci amil, registr qarşısında qoyulan məqsəddir. Son vaxtlaradək başdan-başa uçot üstünlük təşkil etdiyindən registrlərdən statistik müşahidələrin aparılmasında deyil, sadəcə olaraq məlumat mənbəyi kimi istifadə olunurdu. İkinci mühüm amil, statistik registrdən istifadəyə dair hüquqi əsasların mövcudluğudur. Üçüncü amil, müəssisənin normal fəaliyyəti üçün bəzi məlumatların təqdim edilməsinin könüllü olmasıdır. Nəhayət, registrin yaradılması və aparılması ilə bağlı xərclər və buna ayrılan vəsaitlər şəraitdən asılı olaraq dəyişə bilər. 

          13.2 Statistik registrlərin qarşılıqlı əlaqəsinə dair beynəlxalq təcrübə

Avropa İttifaqına (Aİ) üzv ölkələrdə statistik müşahidələr üçün hazırlanmış registrlərin  inteqrasiyası və keyfiyyətinin yüksəldilməsi üzrə xüsusi proqramların həyata keçirilməsinə başlanmışdır. Bu məsələnin həlli üçün mütəxəssislərdən ibarət işçi qrup yaradılmış, qrupun əsas vəzifəsi inzibati və statistik registrlərin inteqrasiyası üzrə qaydalar (kriteriyalar) hazırlamaqdan ibarətdir.

Statistik registr sisteminin inkişafı üçün aşağıdakı əsas qaydalar nəzərdə tutulur:

- registrin harmonizasiyası;

- vahidlərin təyinatı;         

- əhatəlilik;

- aktuallaşma;

- vahidlərin demoqrafiyası (yaranması, ləğvi və s.); 

- registrin keyfiyyətinin yaxşılaşdırılması.
Registrin harmonizasiyası. İqtisadi inkişafa və iqtisadiyyatın  strukturuna  nəzarət üçün statistik məlumatlar registri xüsusi əhəmiyyət kəsb edir. Registrlərin əhatəsi, həcmi və keyfiyyəti ölkədən asılı olaraq dəyişir. Statistik məlumatların istehsalı məsələsi registrlərin konkret standartlara cavab verməsini tələb edir. Harmonizasiya məlumatın təqdim edilməsinə məhdudiyyət qoymaq üçün şərait yaratmalı, hətta bəzi hallarda onların ixtisar edilməsini təmin etməlidir.

 Vahidlərin təyinatı. Statistik məlumatları toplamaq  və yekunlaşdırmaq üçün Aİ-yə üzv ölkələr  statistik vahidlər məcmusunda  aşağıdakıları nəzərdə tutur:

a) istifadə olunan hər bir vahidin ümumi təyinatı olmalıdır və o, yeganə olmalıdır;

b) statistik vahidlər çoxluğu Aİ-yə üzv ölkələrin hər birində istifadə olunmalıdır.

Əhatəlilik. Bütün müəssisələr və onların yerli strukturları registrə daxil edilməli və registrdən götürülmüş statistik məlumatlarda xətalara yol verilməməlidir.

Aktuallaşma. Registr vahidləri zəruri hallarda yaradılır, dəyişdirilir və ya ləğv edilərək registrdən çıxarılırlar. Zaman keçdikcə onların xarakteristikaları da dəyişir. Əgər vahidlərin demoqrafiyası standart metodologiyaya uyğunlaşdırılmayıbsa, beynəlxalq müqayisələri həyata keçirmək olduqca çətin olacaq. 

Xarakteristikalar. Vahidlər və onlara aid xarakteristikalar da harmonizasiya edilməlidir. Onlar seçmədə istifadə olunan strataların müqayisəliliyini, alt çoxluqların harmonizasiyasını (maraqlara görə, məsələn, dövlət müəssisələri), bəzi iqtisadi vahidlərin standartlaşmasını müəyyən edir.

Registrin keyfiyyəti.  Registrin keyfiyyəti onun tərkibi və mövcud reallığa uyğunluğu ilə müəyyən olunur. Keyfiyyət aktuallaşmanın tezliyi və xarakterindən asılıdır, onu müəyyənləşdirmək və qiymətləndirmək mümkündür. Keyfiyyəti təmin etmək üçün Aİ üzrə vahid registr yaratmaq deyil, milli registrləri harmonizə etmək daha məqsədəuyğun hesab olunur. Hər bir ölkə öz registrinin yaradılması və aktuallaşdırılması metodlarını sərbəst  müəyyən edir. Bunun üçün keyfiyyət meyarlarının minimal norması müəyyən edilir və registrin istifadəsində aşkar olunan uyğunsuzluqlar müntəzəm olaraq nəzərdən keçirilir. Registrlərin aktuallaşmasının hansı müddətə və hansı əhatəliklə həyata keçirilməsi dəqiq müəyyənləşməlidir. İlk növbədə keyfiyyəti təyin edən dörd meyar mövcuddur:

· birinci meyar registr “daxilolmalarının” müddət və əhatəliliyinə aiddir. t ilində yaradılan vahidlərin 95%-nin  t+1 ilində qeydiyyata düşməsini müəyyənləşdirmək olar;

· ikinci meyar qeydiyyatların sayına (xüsusi çəkisinə) aiddir. Həqiqətdə eyni vahidin bir neçə dəfə qeydiyyatdan keçməsi müayinə zamanı yol verilən xətalara səbəb olur. 

· üçüncü meyar “yalançı” fəal vahidlərin sayına (xüsusi çəkisinə) aiddir. İqtisadi fəallığın dayandırılmasına baxmayaraq, registrlərin aparılması zamanı sistematik natamam qeydiyyat qaçılmazdır və fəaliyyəti dayandırılmış vahidlər registrdə fəal vahid kimi qeyd olunur;

· dördüncü meyar vahidlərin iqtisadi fəaliyyət növlərinin və ölçülərinin təsnifləşməsi zamanı yol verilən xətalara aiddir.

Bu xətalar müşahidələrin keyfiyyətli yerinə yetirilməsinə mənfi təsir göstərir. Müşahidələrin nəticələri təshih edilsə də, mütəxəssislərin müəyyənləşdirdiyi dəqiqliyi əldə etmək mümkün olmur. Beləliklə, baş məcmunu stratalara ayırmaq üçün istifadə olunan göstəriciləri müntəzəm olaraq aktuallaşdırmaq və onlara nəzarət etmək lazımdır. Müşahidənin nəticəsini qiymətləndirmək üçün registrə daxil edilmiş vahidlər  üzrə ildə bir dəfə, qalan vahidlər üzrə ən azı dörd ildə bir dəfə aktuallaşmanın aparılması tövsiyə olunur.

Keyfiyyətin müəyyənləşdirməsi. Keyfiyyət meyarlarının norması keyfiyyətin qiymətləndirilməsində istifadə edilir.
Milli registrlərin harmonizasiyası uzunmüddətli və tədrici bir prosesdir. Qəbul edilmiş normativ aktlar bu harmonizasiyanın aparılması üçün əsas verir, hüquqi və statistik vahidlərin qeydiyyatı üçün norma təyin edir. Normativ aktlar milli registrlərin harmonizasiyası və keyfiyyət dinamikasını müəyyən edir, bu da statistik registrin məlumatları ilə inzibati registrin məlumatları arasında sıx əlaqə yaradır. 

Milli registrlərin işlənib hazırlanması və yeniləşməsində nəzərə alınmış xarakteristikaları müəyyən etmək üçün registrin funksiyası və təyinatını düzgün təhlil etmək lazımdır. Registr - müəssisələr statistikası sisteminin təməlidir, çünki bu sistem ardıcıl və əsaslandırılmış məlumatlar çoxluğunun hər il müntəzəm toplanması üçün nəzərdə tutulmuşdur. 

Aİ-də registrdən istifadənin beş əsas təyinatı mövcuddur:

· statistik vahidlərin aşkar edilməsi və yaradılması;

· müayinələrin aparılması və əlaqələndirilməsi;

· müəssisələrin  demoqrafiyasının statistik məlumat mənbələri;

· inzibati mənbələrin məlumatlarının cəlb edilməsi;

· məlumatların yayılması vasitəsi.

Statistik vahidlərin aşkar edilməsi və yaradılması. Statistik vahidlər  hüquqi şəxslərə və mövcud inzibati vahidlərə həmişə birbaşa uyğun olmur. İnzibati mənbələr bütövlükdə ölkədə hüquqi vahidlərin yaradılması və mövcudluğu haqqında məlumatlar verir. Bu hüquqi vahidlərin ünvanları sosial qanunların tətbiqinə görə məsuliyyət daşıyan inzibati hakimiyyət orqanlarına və sosial sığorta təşkilatlarına məlumdur. Aİ-yə üzv ölkələrin işləyib hazırladıqları registrlər eyni zamanda hüquqi vahidlər, müəssisələr, yerli vahidlər, iqtisadi fəaliyyət vahidləri registridir.

Müayinələrin aparılması və əlaqələndirilməsi. Registr müayinələrin aparılması və nəticənin yoxlanması üçün istifadə olunan məlumatlardan ibarətdir. Müayinə aparmaq üçün aşağıdakılar yerinə yetirilməlidir:

· illik siyahı hazırlanmalı və bu siyahı üzrə statistik müayinələrin sorğu anketlərini paylamaq üçün ünvanların siyahısı tərtib edilməli;

· səmərəli seçmə şəbəkəsi (müəssisələr çoxluğu) hazırlanmalı;

· müəssisələrdən sorğu yolu ilə alınmış məlumatlar ekstrapolyasiya edilməli;

· müxtəlif müayinələrin nəticələri təhlil edilməli;

· məlumatlar ekspertlər tərəfindən diqqətlə öyrənilməlidir.

Registrdən düzgün istifadə sorğu zamanı kiçik müəssisələrin statistik yükünə nəzarət etmək imkanı verir, eyni vahidləri təkrar seçməyə düşmək zərurətindən qoruyur.

Müəssisələrin  demoqrafiyasının (yaranmasının, ləğvinin, birləşməsinin, bölünməsinin və s.)  statistik məlumat mənbələri. Müəssisələr çoxluğu(, onun strukturu və demoqrafiyası haqqında məlumatlara tələbat getdikcə artdığına görə, registrin aparılmasında  nəzərə alınmalıdır. Bu cür məlumatların real mənbəyi aşağıdakılardır:
· statistik vahidlərin dövlət registri üçün hüquqi vahidlərdən alınan məlumatlar;
· statistik tədqiqatların həm hazırlıq, həm də həyata keçirilmə mərhələlərində əldə edilən məlumatlar;

· inzibati registrlərin məlumatları. 

İnzibati mənbələrin məlumatlarının cəlb edilməsi. İqtisadiyyat üzrə məlumatlara tələbat durmadan artır, bu da müəssisədə statistik müayinə yükünün artmasına gətirib çıxarır. Ona görə də inzibati registrlərdən istifadə etməyə zərurət yaranır.

Registrin aparılması. Aİ-yə üzv ölkələrdə statistik registrlərinin yaradılması və aparılması üçün inzibati mənbələrdən getdikcə daha çox istifadə edilir. Bəzi ölkələr iki tip registrdə olan məlumatları birləşdirir, yəni bir neçə təyinatı olan registr yaradılır. Əgər ƏDV registri inzibati məlumatlar mənbəyidirsə (bəzi statistika institutlarının istifadə etdiyi), o halda digər vergi orqanlarına, sosial sığorta təşkilatlarına, ticarət palatalarına aid registrlərdən də istifadə etmək olar. Bu cür məlumatlar mübadiləsi prosesində inzibati və statistik registrlərin forma və məzmunu bir-birinə təsir göstərə bilər. Statistik registrlərin aparılması ayrıca əməliyyatlar kimi deyil, inzibati və statistik registrlərin hazırlanmasına yönəldilmiş əlaqələndirmə əməliyyatlarını nəzərdə tutur.

Məsələn: bina və avadanlıqlara qoyulan investisiyalar haqqında məlumatları toplamaq üçün yeni yaradılmış iqtisadi vahid haqqında məlumatlar dərhal registrin siyahısına daxil edilməlidir və ya iqtisadi vahidə dair hər bir dəyişiklik, məsələn, vahidin ünvanının istənilən dəyişikliyi olan kimi, o müvafiq vahidin sətrinə daxil edilməlidir və s.

Fəaliyyət növü və təsnifləşmə.  Statistik vahidin iqtisadi fəaliyyət növlərində müxtəlif dəyişikliklər haqqında məlumat onun əsas fəaliyyət növü kodunun modifikasiyasına gətirib çıxara bilər. 

14. Dövlət Statistika Komitəsi tərəfindən inzibati mənbələrdən
yığılan məlumatların sahə şöbələri tərəfindən istifadə istiqamətləri.

Azərbaycan Respublikasının Dövlət Statistika Komitəsi tərəfindən Vergilər Nazirliyi, Dövlət Sosial Müdafiə Fondu və Mərkəzi Bank arasında  məlumatlar mübadiləsi razılaşması əsasında, eyni zamanda Azərbaycan Respublikası Prezidentinin 1993-cü il tarixli sərəncamına əsasən Dövlət Gömrük Komitəsi tərəfindən və şifahi razılaşmalar əsasında Azərbaycan Respublikasının Ədliyyə Nazirliyi tərəfindən aşağıda adı çəkilən məlumatlar aylıq, rüblük və illik dövrlükdə Dövlət Statistika Komitəsinə təqdim olunur. Bu məlumatların Dövlət Statistika Komitəsi Aparatının sahə  şöbələri tərəfindən aşağıdakı məqsədlər üçün istifadə olunması tövsiyə olunur. 

* Müəssisələr çoxluğu dedikdə, təkcə müəssisələr çoxluğu deyil, onlarla əlaqəli statistik və qeyri-statistik vahidlər başa düşülür.





